
TANAP Avropa enerji təchizatının 
əsas arteriyasına çevrilir

“Zaman bir daha Trans-
Anadolu Qaz Boru Kəməri 
(TANAP) beynəlxalq enerji 
sektorunda gələcəyə 
hesablanmış ən uğurlu və 
perspektivli layihələrdən biri 
olduğunu təsdiqlədi”. 

TANAP Konsorsiumunun Baş 
direktoru Saltuk Düzyolun fev-
ralın 23-də Azərbaycanın media 
nümayəndələri üçün təşkil edilən on-
layn mətbuat konfransında açıqlama-
sına bu sözlərlə başlaması təsadüfi 
deyildi. Bu gün dünyada baş verən 
siyasi hadisələr Avropa ölkələrinin 
enerji təchizatını ciddi sınaq qarşı-
sında qoyduğu bir zamanda TANAP 
bu qitənin enerji təhlükəsizliyinin 
əsas təminatçısı rolunu üzərinə 
götürməkdədir. 

Baş direktor bildirdi ki, TANAP 
2018-ci il iyunun 30-da başlayan 
kommersiya istismarı fəaliyyətində 
3 ildən artıq bir dövrü uğurla başa 
vurub. TANAP Azərbaycanın 
“Şahdəniz-2” yatağından hasil edilən 
qazı Türkiyə sərhədləri daxilində 
20 şəhər, 67 rayon və 600 kənddən 

keçərək Ədirnənin İpsala rayonunda 
Trans-Adriatik Boru Kəməri (TAP) ilə 
Avropaya çatdırır. 

Beynəlxalq keyfiyyət, əməyin 
mühafizəsi və təhlükəsizliyi, so-
sial və ekoloji standartlara uyğun 
istismarı missiyası ilə fəaliyyətini 
həyata keçirən TANAP, ölkəmizin və 
Avropa İttifaqının təbii qaz təchizatı 
təhlükəsizliyinə və müxtəlifliyinə töhfə 
verir. Beləliklə Azərbaycanın təklif 
etdiyi potensialla Türkiyə ilə Avropa 

İttifaqını bir-birinə yaxınlaşdırır. Bu 
xüsusiyyəti ilə TANAP, eyni zaman-
da, gələcəkdə planlaşdırılacaq enerji 
layihələri üçün ilham mənbəyi rolunu 
oynayır. 

Azərbaycan və Türkiyənin enerji 
sahəsində brendləşməsinə böyük 
töhfələr verən Trans-Anadolu Qaz 
Boru Kəməri (TANAP) istismara veril-
diyi tarixdən 2022-ci ilin yanvar ayının 
sonuna qədər Türkiyəyə tədarük 
edilən təbii qazın ümumi həcmi 14,5 
milyard kubmetrə, Avropaya verilən 

qazın həcmi isə 9 milyard kubmetrə 
çatıb.

Dünyada enerji böhranının davam 
etdiyi indiki vaxtda boru xəttinin 
böyük əhəmiyyətindən söz açan natiq 
vurğuladı ki, Cənub Qaz Dəhlizinin 
ən əhəmiyyətli həlqəsi olan TANAP, 
Azərbaycanın Avropa İttifaqı ilə möv-
cud iqtisadi və siyasi əməkdaşlığının 
daha da inkişafına töhfə verməklə 
yanaşı, Azərbaycanı Türkiyənin ikinci 
ən böyük qaz təchizatçısı və  Avropa 

İttifaqının yeni qaz təchizatçısı 
səviyyəsinə çatdırıb.

Media nümayəndələrinin sualları-
nı cavablandırarkən TANAP rəhbəri 
açıqladı ki, hazırda ötürücülük gücü 
16 milyard kubmetr olan  TANAP-ın 
əlavə investisiyalarla 31 milyard 
kubmetrə çatdırılması mümkündür. 
Lakin bunu reallaşdırmaq üçün ən 
azından 4-5 il vaxt lazımdır. 

Saltuk Düzyol vurğuladı ki, yaran-
dığı gündən bir çox ilklərə imza atan 
TANAP dünya enerji tarixində çox 
mühüm yer tutur. “Mütərəqqi texniki 
avadanlıqlara malik, keçdiyi marşrut-
da sosial-iqtisadi və mədəni sahələr 
də daxil olmaqla, hər bir sahədə 
dəyər yaradan, ən əsası isə iki qar-
daş ölkə olan Türkiyə və Azərbaycan 
arasında qırılmaz əlaqələrin rəmzi 
olan TANAP vasitəsilə, Azərbaycan 
qazı tarixdə ilk dəfə olaraq  birbaşa 
dünya bazarlarına çıxır. Enerji 
sektorunda yeni imkanlar ortaya 
qoyan layihəmizlə bir çox sahələrdə 
ölkələrimizin inkişafına töhfə veririk. 
Şahdəniz-2 yatağından səyahətinə 
başlayan təbii qaz koronavirus pan-
demiyasının yaratdığı fəsadlardan 
təsirlənmədən 100 faiz səmərəliliklə 
nəqlini davam etdirir. Türkiyə, Yaxın 
Şərq və Avropanın ən uzun – 1850 
kilometr və ən böyük diametrli təbii 
qaz boru kəməri olan TANAP-ın ilk 
gündən başlayaraq gələcəyə qədər 
uzanan uğurlarını izləməkdən qürur 
duyuruq”.

Baş direktor əlavə etdi ki, TANAP 
layihəsinin icrası zamanı yaratdı-
ğı yeni iş və məşğulluq imkanları 
ilə Türkiyə iqtisadiyyatına mühüm 
töhfələr verib: “Layihədə, boru kəməri 

marşrutunun keçdiyi 20 şəhərdə 
investisiya dövründə təxminən 13 min 
nəfərə birbaşa və dolayı məşğulluq 
imkanları təmin edilib. Bundan əlavə, 
marşrut üzərində olan şəhər və 
rayonlarda bir çox sənaye və ticarət 
müəssisələri, xüsusilə kiçik və orta 
sahibkarlıq müəssisələri üçün yeni iş 
həcmi yaradılıb, həyata keçirilən so-
sial və ekoloji investisiya proqramları 
vasitəsilə yerli əhalinin iqtisadi, sosial, 
ekoloji və mədəni həyatı yaxşılaşıb. 
Bu çərçivədə 20 şəhər, 67 rayon 
və 600 kənddə dəqiqliklə müəyyən 
edilmiş mindən çox layihəyə maliyyə 
dəstəyi verilib”.

“Cənub Qaz Dəhlizi layihəsi 
çərçivəsində Azərbaycanın “mavi 
yanacağı” TANAP vasitəsilə Türkiyə 
bazarına, TAP vasitəsilə Avropa 
bazarına ötürülür. Avropaya birinci 
mərhələdə 10 milyard kubmetr, ikinci 
mərhələdə 20 milyard kubmetr qazın 
ötürülməsi nəzərdə tutulur. 

Mətbuat konfransında, həmçinin 
Rusiya – Ukrayna münasibətlərinin 
gərginləşməsi səbəbindən Avropa 
ölkələrində yaranan enerji böhranında 
TANAP-ın rolunun daha da artacağı 
fikirləri də yer aldı. Bütün bunların 
bir daha TANAP qaz boru xəttinin 
əsas təşəbbüskarı kimi çıxış edən 
və bu layihənin rellaşmasında sona 
qədər qətiyyət göstərən Azərbaycan 
və Türkiyə dövlət başçıları Prezident 
İlham Əliyev və Prezident Rəcəb Tay-
yib Ərdoğanın nə qədər uzaqgörən 
siyasətçi olduqlarını bir daha dünyaya 
nümayiş etdirdi. 

İlqar RÜSTƏMOV,  
“Xalq qəzeti”

Azərbaycan regionda trans-logistika 
mərkəzi kimi mövqeyini möhkəmləndirir 

Bu istiqamətdə həyata keçirilən 
tədbirlərin nəticəsidir ki, son 10 il 
ərzində nəqliyyat sektorunda orta illik 
artım tempi 3,5 faiz təşkil edib, yeni 
infrastruktur qurulub, özəl investisiyalar 
artıb. Ölkə regional əhəmiyyətli 
nəqliyyat-logistika və ticarət qovşağına 
çevrilib və əsas ticarət marşrutlarından 
bəhrələnməyin əsası qoyulub. 

Nəqliyyat sektorunun bütün 
sahələrində xidmət infrastrukturları 
modernləşdirilib, yol təsərrüfatının 
yenidən qurulması ilə bağlı layihələr 
həyata keçirilib, çoxsaylı yol ötürücüləri, 
körpülər, tunellər, yeraltı və yerüstü 
piyada keçidləri inşa olunub. 
TRASEKA, “Şimal-Cənub” kimi iri 
nəqliyyat dəhlizlərinin reallaşdırılması 
istiqamətində nəhəng infrastruktur 
layihələri gerçəkləşdirilib.

Avropa və Asiya dəmir yolu 
şəbəkələrinin birləşdirilməsini təmin 
edən Bakı–Tbilisi–Qars (BTQ) dəmir 
yolu 2017-ci ildə istifadəyə verilib. 
Ölkəmizin təşəbbüsü ilə inşa edilən 
BTQ dəmir yolu bölgəmizdə və 
bütövlükdə Avrasiyada yeni nəqliyyat 
xəritəsi yaradıb, Azərbaycanın 
tərəfdaşları tərəfindən ötən müddətdə 
bu yoldan səmərəli istifadə edilib. 
Respublikamızın ərazisindən keçən 
yolların çoxşaxəli olması ölkəmizin 
imkanlarını böyük dərəcədə artırıb. 
Pandemiya dövründə bütövlükdə 
bütün dünyada iqtisadiyyatın tənəzzülə 
uğramasına baxmayaraq, Şimal-Cənub 
nəqliyyat dəhlizi ilə daşınan yüklərin 
həcmi təxminən 20 faiz yüksəlib. 

Liman infrastrukturu, limanların 
inkişafı üzrə logistika da yaxşılaşdırılıb, 
limanlarda tranzit yük daşıması 
üstünlüyünə nail olunub. Bakı 
Beynəlxalq Dəniz Ticarət Limanı 
ərazisində azad iqtisadi zonanın 
yaradılması hesabına tranzit yüklər üzrə 
əlavə dəyər artırılıb. 

Bakı Beynəlxalq Dəniz Ticarət 
Limanı Qapalı Səhmdar Cəmiyyətinin 
(QSC) 2021-ci il üzrə statistik 
hesabatında deyilir ki, 2020-ci ildə 

Bakı Limanı vasitəsilə 711 min tondan 
çox quru yük aşırılmışdısa, keçən il 
bu göstərici 66 faiz artaraq, 1 milyon 
183 min tondan çox olub. Hesabata 
görə, aşırılan konteynerlərin sayında 
11,6 faiz artım qeydə alınıb və TEU 
ekvivalentində 45025 ədəd konteynerə 
çatıb.

Digər ciddi artımlardan biri isə 
Dübəndi neft terminalında aşırılan 
neft və neft məhsullarının həcmində 
müşahidə edilib. Belə ki, ötən il aşırılan 
neft və neft məhsullarının həcmi 2020-ci 
ilə nisbətən 2,3 dəfə artaraq 1,1 milyon 
tondan çox olub.

Statistik hesabatda vurğulanır ki, 
2021-ci ildə COVID-19 pandemiyası 
ilə bağlı sərhədlərdə tətbiq olunan 

məhdudlaşmaların davam etməsi 
beynəlxalq nəqliyyat xətləri üzrə 
hərəkət istiqamətlərində müəyyən 
dəyişikliklərə gətirib çıxarıb. Buna görə 
də hesabat dövründə irihəcmli nəqliyyat 
vasitələrinin daşınmasında 8,8 faiz 
azalma olub. Bakı Limanı vasitəsi ilə 
39431 ədəd (TIR) daşınıb ki, bunlardan 
da 23476 (59,5 faiz) ədədi Bakı-
Türkmənbaşı-Bakı, 15955 (40,5 faiz) 
ədədi isə Bakı-Kurık-Bakı istiqamətində 
hərəkət edib. 

Ötən il Bakı Limanı vasitəsilə 
daşınan vaqonların sayı isə 30426 ədəd 
olub ki, bu vaqonlardan da 20867 ədədi 
Bakı-Türkmənbaşı-Bakı (68,6 faiz),  
9 559 vaqon isə Bakı-Kurık/Aktau-Bakı 
(31,4 faiz) istiqamətində hərəkət edib. 

Qeyd olunmalıdır ki, 2020-ci illə 
müqayisədə ötən il iritonnajlı (TIR) 
nəqliyyat vasitələrinin daşınmasında 
azalma müşahidə edilsə də, 2019-cu 
illə müqayisədə 17 faizlik artım qeydə 
alınıb. Yuxarıda adları çəkilən sahələr 
üzrə faiz göstəricilərində müəyyən 
azalma nəzərə çarpsa da, ümumi 
yükaşırmanın həcmində müsbət 
tendensiya davam edib.

Ötən il Bakı Beynəlxalq Dəniz 
Ticarət Limanı QSC-də ümumi 
yükaşırmanın həcmində 14,6 faiz, quru 
yükün aşırılması 66 faiz, konteyner 
daşınması isə 11,6 faiz artıb, bununla 
da proqnoz 104 faiz həcmində reallaşıb.

Müşahidə olunan yük həcminin 
artımı Azərbaycanın tranzit mövqeyinin 
regionda möhkəmlənməsinin və 
xüsusən də, konteynerləşmiş yüklərin 
artımı Azərbaycan üzərindən keçən 
dəhlizlərin beynəlxalq logistikaya 
inteqrasiyasının göstəricisi kimi 
qiymətləndirilə bilər.

Hesabatda 2021-ci ildə Bakı 
Limanında qeydə alınan nəticələr 
müsbət qiymətləndirilib, ötən il üçün 
əvvəlcədən müəyyənləşdirilən proqnoz 
104 faiz həcmində icra edilib. Bakı 
Limanının yükaşırma həcminin artması 
bilavasitə Azərbaycanın qeyri-neft 
sektoru üzrə ümumi daxili məhsulunun 
artması kimi səciyyələndirilib və 
Azərbaycanın regionda trans-
logistika mərkəzi kimi mövqeyini 
möhkəmləndirib.

Trans-Xəzər Beynəlxalq Nəqliyyat 
Marşrutunun mühüm hissəsi olan adı 
çəkilən limanda ümumi yükaşırmanın 
həcmi 5,6 milyon ton olubdur ki, bu da 
2020-ci ilin müvafiq göstəricisindən 
14,6 faiz çoxdur. Ümumi yükaşırmanın 
5,1 milyon tondan çox və ya 92,7 
faizlik hissəsi tranzit yüklərin payına 
düşür. Bu göstərici də üçüncü ölkələrin 
Azərbaycandan keçən beynəlxalq 
nəqliyyat dəhlizlərinə olan marağının 
bariz ifadəsidir. 

V.BAYRAMOV,  
“Xalq qəzeti”

P rezident İlham Əliyevin iqtisadi şaxələndirmə siyasətində 
əlverişli coğrafi mövqeyi olan ölkəmizin tranzit potensialının 
reallaşdırılması mühüm önəm daşıyır. Bununla bərabər 

beynəlxalq və regional nəqliyyat dəhlizlərinin inkişafı da 
iqtisadiyyatımızın səmərəliliyinin artırılmasına müsbət təsir 
göstərir. Eyni zamanda, nəqliyyat, infrastruktur və logistika 
sahələrində birgə layihələr dövlətimizin iqtisadi imkanlarını 
genişləndirir, əhəmiyyətini artırır.

“Zəngəzur” tankerinin təmiri başa çatıb 
“Azərbaycan Xəzər Dəniz Gəmiçiliyi” 

QSC-nin (ASCO) Dəniz Nəqliyyatı 
Donanmasına məxsus “Zəngəzur” 
tankerinin tərsanə təmiri başa çatıb.

“Zığ” Gəmi Təmiri və Tikintisi Zavodunda 
aparılan təmir işləri qısa müddətdə və yüksək 
keyfiyyətlə həyata keçirilib.

Təmir zamanı tankerin sualtı və suüstü 
hissələri, maşın şöbəsindəki mexanizmlər, 
gəminin baş göyərtəsi təmizlənərək rənglənib. 
Gəmi üzrə klapanların təmiri və ağac emalı 
işləri aparılıb.

Bundan başqa, tankerdə gövdə-qaynaq, 
elektrik-quraşdırma işləri də yerinə yetirilib. 
Həmçinin, yeni borular quraşdırılıb. Təmirdən 
sonra tanker dəniz sınaq  yoxlanışından uğurla 

keçib və yaxın günlərdə Türkmənistandan xam 
neftin daşınmasına cəlb ediləcək.

Qeyd edək ki, “Zəngəzur” tankerinin uzun-
luğu 149,9, eni 17,3 metr, tam yükgötürmə 
qabiliyyəti 13,8 min tondur.

“Xalq qəzeti”

Azərbaycan Respublikası 
Nazirlər Kabinetinin Qərarı

№ 49       Bakı şəhəri, 21 fevral 2022-ci il 
Azərbaycan Respublikası Nazirlər Kabinetinin 

“Dövlət Taxıl Fondunun saxlanması və istifadəsi 
Qaydaları”nın təsdiq edilməsi haqqında”  2009-cu 
il 7 iyul tarixli 105 nömrəli və “Dövlət Taxıl Fon-
duna tədarük edilən taxılın həcminin müəyyən 
edilməsi haqqında” 2012-ci il 18 sentyabr tarixli 
206 nömrəli qərarlarında dəyişiklik edilməsi barədə

“Taxıl haqqında” Azərbaycan Respublikasının 
Qanununda dəyişiklik edilməsi barədə” Azərbaycan 
Respublikasının 2021-ci il 15 oktyabr tarixli 
386-VIQD nömrəli Qanununun tətbiqi və “Taxıl 
haqqında” Azərbaycan Respublikası Qanununun 
tətbiq edilməsi barədə” Azərbaycan  Respublikası 
Prezidentinin 2000-ci il 15 iyul tarixli 370 nömrəli 
Fərmanında dəyişiklik edilməsi haqqında” 
Azərbaycan Respublikası Prezidentinin 2021-ci il 
27 oktyabr tarixli 1471 nömrəli Fərmanının 3-cü 
hissəsinə əsasən Azərbaycan Respublikasının 
Nazirlər Kabineti qərara alır:

1. Azərbaycan Respublikası Nazirlər Kabine-
tinin 2009-cu il 7 iyul tarixli 105 nömrəli Qərarı 
(Azərbaycan Respublikasının Qanunvericilik 
Toplusu, 2009, № 7, maddə 602; 2010, № 9, maddə 
828; 2014, № 2, maddə 201; 2016, № 5, maddə 
955; 2018, № 8, maddə 1817; 2019, № 12, maddə 

2101; 2021, № 8, maddə 962) ilə təsdiq edilmiş 
“Dövlət Taxıl Fondunun saxlanması və istifadəsi 
Qaydaları”nda aşağıdakı dəyişikliklər edilsin:

1.1. 1.3-cü bənddə “Azərbaycan  Respublikası 
Fövqəladə Hallar Nazirliyinin” sözləri və 
“Azərbaycan Respublikasının Fövqəladə  Hallar 
Nazirliyi” sözləri ismin müvafiq hallarında 
“Azərbaycan Respublikasının Dövlət Ehtiyatları 
Agentliyi” sözləri ilə əvəz edilsin;

1.2. 4.2-ci bənddə “və Azərbaycan Respublikası 
Kənd Təsərrüfatı Nazirliyinin” sözləri “, Azərbaycan 
Respublikası Kənd Təsərrüfatı Nazirliyinin və 
Dövlət Sifarişçisinin” sözləri ilə əvəz edilsin. 

2. “Dövlət Taxıl Fonduna tədarük edilən taxılın 
həcminin müəyyən edilməsi haqqında” Azərbaycan 
Respublikası Nazirlər Kabinetinin 2012-ci il 18 
sentyabr tarixli 206 nömrəli Qərarının (Azərbaycan 
Respublikasının Qanunvericilik Toplusu, 2012, 
№ 9, maddə 932; 2014, № 12, maddə 1681) 2-ci 
hissəsində “Fövqəladə Hallar Nazirliyinə” sözləri 
“Dövlət Ehtiyatları Agentliyinə” sözləri ilə əvəz 
edilsin.

Əli ƏSƏDOV 
Azərbaycan Respublikasının Baş naziri

Azərbaycan Respublikası 
Nazirlər Kabinetinin Qərarı

№ 50       Bakı şəhəri, 22 fevral 2022-ci il 
“Yeni növ koronavirus (COVID-19) 

 infeksiyası ilə mübarizə tədbirlərində iştirak 
edən tibb işçilərinin əməkhaqlarına müddətli 
əlavənin müəyyən edilməsi barədə” Azərbaycan 
 Respublikası Nazirlər Kabinetinin 2020-ci il  
25 mart tarixli 112 nömrəli Qərarında dəyişiklik 
edilməsi haqqında

“Yeni növ koronavirus (COVID-19) infeksiyası 
ilə mübarizə tədbirlərində iştirak edən tibb işçilərinin 
sosial müdafiəsinin gücləndirilməsi haqqında” 
Azərbaycan Respublikası Prezidentinin 2020-ci il 
18 mart tarixli 1947 nömrəli Sərəncamının 2.1-ci 
bəndinə uyğun olaraq, Azərbaycan Respublikasının 
Nazirlər Kabineti qərara alır:

“Yeni növ koronavirus (COVID-19) infeksiyası 
ilə mübarizə tədbirlərində iştirak edən tibb işçilərinin 

əməkhaqlarına müddətli əlavənin müəyyən edilməsi 
barədə” Azərbaycan Respublikası Nazirlər Kabineti-
nin 2020-ci il 25 mart tarixli 112 nömrəli Qərarının 
(Azərbaycan Respublikasının Qanunvericilik Top-
lusu, 2020, № 3, maddə 373, № 6, maddə 792, № 8, 
maddə 1118, № 11, maddə 1386; 2021, № 4, maddə 
398, № 7, maddə 861, № 8, maddə 964, № 10, 
maddə 1167, № 11, maddə 1291; Azərbaycan Res-
publikası Nazirlər Kabinetinin 2021-ci il 8 yanvar 
tarixli 2 nömrəli Qərarı) 2-ci hissəsində “2021-ci il 
2022-ci il yanvarın 1-dək” sözləri “2022-ci il martın 
1-dək” sözləri ilə əvəz edilsin.

tarixli 39 nömrəli Qərarı ilə təsdiq edilmiş “Azərbaycan Respublika-
sının ali təhsil müəssisələrinə tələbə qəbulu Qaydaları”nda dəyişiklik 
edilməsi haqqında

Azərbaycan Respublika-
sı Konstitusiyasının 119-cu 
maddəsinin səkkizinci abzasını 
rəhbər tutaraq, Azərbaycan 
Respublikası Dövlət İmtahan 
Mərkəzinin təklifinə əsasən 
Azərbaycan Respublikasının 
Nazirlər Kabineti qərara alır:

Azərbaycan Respublikası 
Nazirlər Kabinetinin 2017-ci il 8 
fevral tarixli 39 nömrəli Qərarı 
(Azərbaycan Respublikasının 
Qanunvericilik Toplusu, 2017, 
№ 2, maddə 292, № 10, maddə 
1905; 2018, № 2, maddə 351, 
№ 4, maddə 817, № 11, maddə 
2432, № 12 (II kitab), maddə 
2749; 2019, № 3, maddə 517; 
2020, № 2, maddələr 183, 199, 
№ 5, maddə 650, № 8, maddə 
1108; 2021, № 8, maddə 969, № 
9, maddə 1052) ilə təsdiq edilmiş 
“Azərbaycan Respublikasının 
ali təhsil müəssisələrinə tələbə 
qəbulu Qaydaları”nda aşağıdakı 
dəyişikliklər edilsin:

 Aşağıdakı məzmunda 2.3-1-
ci bənd əlavə edilsin:

“2.3-1. Abituriyentlər ali 
təhsil müəssisələrinə sənəd 
qəbulu zamanı III ixtisas qrupu 
üzrə elektron ərizə doldurarkən, 
öz istəklərinə uyğun ola-
raq ərizələrində təhsil almaq 
istədikləri ixtisas və ya ixtisas-
lara uyğun olan iki altqrupdan 
birini, yaxud hər iki altqrupu 
seçməlidirlər.”.

2. 3.8-ci bəndin beşinci 
cümləsinə “İxtisas qrupları” 
sözlərindən sonra “və altqrupları” 
sözləri əlavə edilsin.

3. 3.8.3-cü yarımbənd aşağı-
dakı redaksiyada verilsin:

“3.8.3. III ixtisas qrupu:
3.8.3.1. dil-tarix (DT) altqru-

puna daxil olan ixtisaslar üzrə 

- qəbul imtahanının dilinə uyğun 
olaraq, Azərbaycan dili və ya rus 
dili (nisbi əmsal:1,5), tarix (nisbi 
əmsal:1,5) və ədəbiyyat (nisbi 
əmsal:1);

3.8.3.2. tarix-coğrafiya (TC) 
altqrupuna daxil olan ixtisaslar 
üzrə - qəbul imtahanının dilinə 
uyğun olaraq, Azərbaycan dili və 
ya rus dili (nisbi əmsal:1,5), tarix 
(nisbi əmsal:1,5) və coğrafiya 
(nisbi əmsal:1);”.

4. Aşağıdakı məzmunda 
 3.9-1-ci bənd əlavə edilsin:

“3.9-1. III ixtisas qrupu üzrə 
dil-tarix (DT) altqrupuna daxil 
olan ixtisasların müsabiqəsi ilə 
yanaşı, tarix-coğrafiya (TC) 
altqrupuna daxil olan ixtisasların 
müsabiqəsində də iştirak etmək 
istəyən abituriyentlər əlavə olaraq 
coğrafiya fənnindən fərq imtahanı 
verməlidirlər.”.

5. Qaydalara 1 nömrəli əlavə 
- “İxtisas qrupları və ixtisaslar”ın 
III ixtisas qrupu sütunu “İxtisasla-
rın adı” sətrindən sonra “Dil-tarix 
(DT) altqrupu” və “Tarix-coğrafi-
ya (TC) altqrupu” adlı iki sütuna 
bölünməklə aşağıdakı redaksiya-
da verilsin:

Dil-tarix (DT) altqrupu Tarix-coğrafiya (TC) 
altqrupu

1. Azərbaycan dili və ədəbiyyatı müəllimliyi
2. Dil və ədəbiyyat müəllimliyi (dillər üzrə)

1. Beynəlxalq 
münasibətlər
2. Regionşünaslıq 
(regionlar üzrə)

3. İbtidai sinif müəllimliyi
4. Korreksiyaedici təlim
5. Məktəbəqədər təhsil
6. Tarix müəllimliyi
7. Təhsildə sosial-psixoloji xidmət
8. Xarici dil müəllimliyi (dillər üzrə)
9. Dinşünaslıq
10. Dövlət və ictimai münasibətlər
11. Fəlsəfə
12. Filologiya (dil və ədəbiyyat göstərilməklə)
13. Hüquqşünaslıq
14. İslamşünaslıq
15. Jurnalistika*
16. Kitabxanaçılıq və informasiya fəaliyyəti
17. Politologiya
18. Tarix
19. Tərcümə (dillər üzrə)
20. Bədii yaradıcılıq və ekran dramaturgiyası
21. Muzey, arxiv işi və abidələrin qorunması
22. Sənətşünaslıq (sahələr üzrə)
23. Sosial iş
24. İctimai təhlükəsizlik və idarəetmə

